
				এই পাতাটির মুদ্রণ সংশোধন করা প্রয়োজন। 
সাফল্যের পরে পরিকল্পনা নেওয়া হয় যে, বিশ্বভারতী সম্মিলনীর পক্ষ থেকে বিসর্জন অভিনয় করা হবে। বর্তমান বৎসরে গ্রীষ্মাবকাশের শুরুতে কোনো খবর না দিয়ে রাণু শান্তিনিকেতনে উপস্থিত হলে রবীন্দ্রনাথ ৮ বৈশাখ ১৩৩০ (২১ এপ্রিল ১৯২৩) তার পিতাকে লেখেন, তাকে নিয়ে তিনি দেরাদুনে যাবেন (দ্র, ফণিভূষপকে লেখা পত্র, সংখ্যা ৫), কিন্তু পরিবর্তে যান শিলঙে। সেখান থেকে কলকাতায় এসে কয়েকটি অনুষ্ঠানে যোগ দিয়ে তিনি শাস্তিনিকেতনে আসেন ১৭ আষাঢ় (২ জুলাই)। এখানেই বিসর্জন অভিনয়ের মহড়া শুরু হয়। ২৭ আষাঢ় (১২ জুলাই) হিসাবের খাতায় ‘শ্ৰীযুত এভুজ সাহেব ও রাণুকে লইয়া গুরুদেবের কলিকাতা গমনের’ সংবাদ পাওয়া যায়। কলকাতায় কিছুদিন রিহার্সলের পরে ২০ জুলাই The Statesman পত্রিকায় বিজ্ঞাপন ছাপা হয় যে, বিশ্বভারতীর সাহায্যার্থে ৩১ জুলাই মঙ্গলবার, ১ অগাস্ট বুধবার ও ৩ অগাস্ট শুক্রবার (১৫, ১৬ ও ১৮ শ্রাবণ) এম্পায়ার থিয়েটারে বিসর্জন অভিনীত হবে। টিকিট বিক্রয়ও আরম্ভ হয়। কিন্তু ৩১ জুলাই প্রশাস্তচন্দ্র মহলানবিশের স্বাক্ষরিত একটি বিজ্ঞাপন আনন্দবাজার পত্রিকা"-য় মুদ্রিত হয় : রবিবার সন্ধ্যাবেলায় রবীন্দ্রনাথ ঠাকুর মহাশয়ের হঠাৎ জ্বর হওয়ায় নির্দিষ্ট দিনগুলিতে এম্পায়ার থিয়েটারে “বিসর্জন" নাটকে অভিনয় করা তাহার পক্ষে অসম্ভব। এই কারণে অভিনয় আপাতত স্থগিত রহিল। পুনরাভিনয় সম্বন্ধে বিশেষ সংবাদ যতশীঘ্র সম্ভব দেওয়া হইবে।" অতঃপর পুনরাভিনয়ের তারিখ ঘোষণা করা হয় ২৫, ২৭ ও ২৮ অগাস্ট (৮, ১০ ও ১১ ভাদ্র) আগের কেন টিকিটেই এই অভিনয় দেখা যাবে। আনন্দবাজার পত্রিকায় (২৯ অগাস্ট) বিজ্ঞাপন দেওয়া হয়, বিশেষ অনুরোধে হ্রাসমূল্যে ৩০ অগাস্ট আর-একটি অভিনয় হবে— শ্রীরুদ্রপ্রসাদ চক্রবর্তী তার ‘রঙ্গমঞ্চ ও রবীন্দ্রনাথ ; সমকালীন প্রতিক্রিয়া’ (১৯৯৫) প্রছে স্টেটসম্যান পত্রিকার বিজ্ঞাপন উদ্ধৃত করে জানিয়েছেন, অভিনয়টি হয় ১ সেপ্টেম্বর শনিবারে।
১ উপর্যুক্ত তথ্যের ভিত্তিতে বলা যায়, পত্রের ১৬ শ্রাবণ ১৩৩০ (১ অগাস্ট) অরিখটি ঠিক নয়— হিসাবের খাতায় এইদিনে বধুমাতা ঠাকুরাণী দঃ রাণুর গাড়িভাড়াদি’ হিসাব থেকে বরং মনে হয়, অভিনয় আপাতত
@ማልእ

